
Հովհաննես Արելյանլ։ (1865-1936) հայ թատե ր ա կ ա ն ա ր վ ե ս տ ի խ ո շ ո ր ա գ ո լ յ ն դեմքերի,յ 

մեկն Էր։ Սակայն նրա կատարած գործի նշանակությունը տարածվում Է հայ գեղարվեստական 

մշակույթի ամբողջ մարզում, որի զարգացումը նա խթանել Է շատ մեծ ուժով, Երր հանրագու-

մարի ենք բերում թատերական արվեստի բնագավառում նրա գործունեության բոլոր կարևոր 

կողմերը, նկատում ենք, որ այգ մեծ արվեյ )ստա-
գետի անվան հետ են կապված նախասովետա-

կան հայ թատրոնի պատմության ամենահիմ-

նական դրվագները: Նա ոչ միայն ստեղծագոր-

ծող հզոր արվեստագետ Էր, այլև թատերական 

գործի տ ա ղան գա վորա գույն շինարարն Էր, կազ-

մակերպիչն ու առաջնորդը: Այգ տեսակետից ոչ 

ոք նրա հետ չէր կարող համեմատվեր Ավելի 

առաք Անդրկովկասում այգ պատիվը պատկա-

նում էր մի անձնվեր գործչի՝ Գևորգ Չմշկյանին։ 

Սակայն մի տարբերությամբ. եթե անցած գարի 

60—70՛ ական РР • Չմշկ յանի գործունեության 

տարողությունն այնքան մեծ չէր, ապա Արել-

յանի գործունեության տարողությունը շատ էր 

մեծ։ 

Հայտնի է, որ հայ թատրոնի պատմության 

անցած գարի 80-ական թթ. առնչված են հան-

ձա րեո Պե տրոս Ագամյանի անձնավորության 

հետ։ Հաջորդ մի քանի տասնամյակների պատ-

մական ֆոնի վրա հառնում են երկու մեծ ար-

վեստագետների՝ Սիրանույշի և Աբելյանի դեմ-

քերը, թատերական յուրաքանչյուր տարվա վրա 

նկատում ենք այգ երկու ստեղծագործողների 

ուժեղ գրոշմը։ Բայց մի հանգամանք նրանց 

զատում էր միմյանցից. Արելյանը իր աշխա-

տանքի Լայն ու զանազան բնագավառների ընգ-

գրրկումով տարբերվում էր թե՛ Սիրանույշից և թե՛ իր գրեթե բոլոր ժամանակակից թատերա-

կան գործիչներից։ 

Բ՚եպետև Սիրանույշը բեմ էր բարձրացել գեռևս 70-ական թթ., իսկ Աբեյյանը՝ 80-ականին, 

բայց երկուսն էլ ստեղծագործական բուռն վերելք են ապրել ու զորեղացել 90-ականի երկրորդ 

կեսից սկսած։ Այգ, իհարկե, չպետք է բացատրել սոսկ դերասանական բարձր վարպետու-

թյանը տիրապետելու հանգամանքով, թեև գա խոշոր նշանակություն ուներ, այլև իրենց ստեղ-

ծագործական ինքնությունը գտնելու, ներքին հնարավորությունները ճիշտ դրսևորելու ելակե-

տովէ 

Անցած դարի 90-ական թթ. հայ բեմարվեստում ռեալիզմը գլխավորող ուղղություն դար-

ձավ, որի հետևանքով դերասանական ստեղծագործության մեջ լուրջ բեկում առաջացավւ Որ-

պեսզի այդ բեկման մասին պարզ պատկերացում ունենանք, պիտի ասել, որ, օրինակ, Արել-

յանը իր բեմական գործունեության սկզբնական շրջանում գտնվում էր կատարման հնաոճ 

ավանդների ազդեցության տակւ Դրանք ներկայացնում էին մի զինանոց, ուր տեղ ունեին թե՚ 



1ՏՏ Ս՝ ^՚ ^ ելիքս եթ յան 

վաղեմի դասական ողբերգության խաղին հատուկ բռնազբոս արտահայտաձևերըէ թե' ռեալիս՛ 

տական որոշ տարրերով խառնված գերզգայական-մելոգրամատիկ խաղակերպը և թե' կենցա-

ղայինի գունավորում ստացած արտաքին պատկերման միջոցները։ Ինքնին հասկանալի Է, որ 

հա սարա կական՛ գաղափարական թարմ խմորումների հետևանքով նոր փուլ թևակոխած հայ 

թատրոնի արվեստագետներին այգ հին զինանոցը շատ Էր խանգարում։ Դեմոկրատական առա-

ջադեմ մտքերով տոգորված գեղագիտության թելադրանքին հետևելով, հարկավոր Էր ազատա-

գրվել նրանից և ամուր կանգնել կենսական ճշմարտություն ցոլացնող և ընդհանրացման մեծ 

ուժ ունեցող ռեալիստական ուղու վրա։ 

Արելյանը, ինչպես նաև հայ բեմի նոր դարձակետում խոշոր գեր կատարած դերասան և 

ռեժիսյոր Գևորգ Պետրոսյանը, գլխավորեց այգ նոր շարժումը և նրա սկզբունքները լայնորեն 

արմատավորեց բեմարվեստի մեջ։ Ինչ խոսք, որ այգ պրոցեսի համար մեծ նշանակություն 

ունեցան Գ> Ս ունդուկյանից , Գ. Չմշկ յահից և Մ. Ամերիկյանից ծայր առած քննադատական 

ռեալիզմի առողջ ակունքները և առաջադիմական լուրջ ձգտումներով ու տրամադրություններով 

համակված ռուս լավագույն բեմերի նորաոճ խաղարվեստը։ Չ պետք Է անշուշտ մոռացության 

տալ նաև այն չափազանց ուշագրավ ավանդը, որ թողել Էր իր ազգակից արվեստագետներին մեր 

մեծ Ադամյանը։ Ահա այս պայմանները 90-ական թթ. Աբելյանին և նրա արվեստակից ընկեր-

ներին հնարավորություն ընձեռեցին ձևավորելու և մշակելու գեղարվեստական այն նորը, որը՚ 

անվանի գրող Դերենիկ Դեմիրճյանի կողմից որակվել Է որպես «աբելյանական դպրոցս։ 

Բեմահարթակում հետզհետե տիրական դարձած և իրականի, կենսականի ու բնականի վրա 

խարսխված գեղարվեստական ճշմարտության միջոցով Արելյանը հասավ ստեղծագործական 

բարձունքների, իր ետևից տանելով տաղանդավոր շատ դերասանների, որոնք նրա հետ միասին 

հանդիսացան հայ ազգային թատրոնի լավագույն դարբնողներն ու նրա բարձրարժեք արվեստի• 

հիմնական կրողները։ Այգ արվեստի հատկանշական կողմն այն Էր, որ նա ունակ Էր ոչ միայն 

խորունկ ճշմարտացիությամբ իրականությունն արտացոլելու, ըստ որում մերկացնելու նաև 

ր ուր ժ ուա կան միջավայրի սև բծերը, խոցերն ու հա կասությունները, այլև հաստատելու առա-

ջավոր իդեալներ, բուն ժողովրդի միջից թխող լուսաշող բաղձանքներ։ Արվեստ ի այգ զենքով 

նրանք նոր և առույգ ոգի հաղորդեցին հայ բեմի ստեղծագործական կյանքին, ընդարձակեցին 

նրա կերտման թափը։ Ուստի այգ ամենը պետք Է հանգեր նրան, որ ներկա գարի աոաջին 

տասնամյակից սկսած հայ բեմի պրոֆեսիոնալ որակը նախորդ փուլի համեմատությամբ պիտի 

հավաքաբար բարձրանար մի նոր աստիճանի, վարպետության աճման տեսակետից նախորդ 

գարում գործած շատ ու շատ դերասաններից որոշակիորեն տարբերվելով։ 

Ուրեմն՝ որքան Էլ ճիշտ նկատվի հուշագրողներից մեկի սեղմ բանաձևում ը, թե «Հովհան-

նես Արելյանը—գա հայ թատրոնի պատմությունն Է», այն լրիվ չի լինի, եթե չասվի նաև, թե 

նա այգ պատմության խոշորագույն կերտողն Է։ Եվ հենց այստեղ պետք Է նախ և առաջ փնտրել 

ու տեսնել մեր մեծ արվեստագետի կատարած գերի պատմական նշանակությունը։ 

Որպեսզի այգ գերի, կամ, ասենք, <Гաբելյանական դպրոցի» իմաստը գաղավւարա-գեղար-

վեստական առում ով ամբողջանա, հարկ Է մի քիչ ավելի կանգ առնել մեծ արվեստագետի ստեղ-

ծագործական դիմանկարի առաջ։ 

Նա ամբողջ Էությամբ կապված Էր իր հարազատ ժողովրդի հետ։ Թերևս ոչ ոք այն օրերին-

իր արվեստի մեջ ժողովրդի հոգեբանությունը, նրա խոհերն ու զգացումները, նրա զարգաց-

ման ընթացքն ու բնորոշ կողմերը բեմական ստեղծագործություններում չի արտահայտել այն-

պիսի ճշտությամբ և ուժով, ինչպես Արելյանը։ Նա միշտ ելնում Էր հասարակական՛ դա ղափա -

րական ու բարոյական այն դիրքերից, որոնց վրա խարսխվում Էր իր ասելիքը, իր ճշմարտու-

թյունը։ Առողջ հայրենասիրությունը, խորունկ ժողովրդասիրությունը, մարդկային անհատակա-

նության անկաշկանդ զարգացումը, նրա բարոյական բարձր արժանիքները հարգելը, առաջա-

դիմության ձգտումները—ահա այն հատկությունները, որոնք նա միշտ փնտրում Էր այս ու այն 

պիեսում։ Եթե նա թատերագրի երկի մեջ գտնում Էր իր խոհերի, տրամադրությունների ու զգա. 

ցումների արձագանքները, ապա այդ դեպքում նրա ստեղծագործությունը հասնում Էր կատարե-

լությանէ 

Արելյանը իր ստեղծագործություններում պատկերել Է ոչ միայն ազգային երանգավորում 

ունեցող աոանձին մանրամասներ, այլև ազգային տիպիկ բնավորություններ, որոնց գեղարվես-

տական լիավարտությունը միշտ հիացմունք Էր պատճառում հայ թե այլազգի հանդիսատեսնե-

րին։ Արելյանը կարողանում Էր գտնել կերպարի ազգային յուրահատկությունները, գույները, 

նրբահնչյունները, առոգանությունը և դրանք ի մի բերել գործող անձխ մեջ, կոնկրետացնելով 

ու անհատականացնելով այն։ 

Աբելյանի ընդունակությունը միայն ինքնուրույն թատերագրության նյութերից ելած ազ-

գային կերպարների վառ ինտոնացիան և կոլորիտը տալով չէր սահմանափակվում* Ուրիշ ժո-

ղովուրդներ ի ստեղծած թատերական մեծարժեք երկերի կերպարներին նույնպես նա նայում էր 

յ.ր, հանճարեղ Գոգոլի ձևակերպումով ասած, аժողովրդի աչքերով.ա, ազգային այն տարերքի ու 

ոգու դիտակետով, որ հատուկ էին նույն ժողովրդին։ Արտիստն այն գիտակցությունն ուներ, 

որ ազգային բնույթի ստեղծագործություններում կան տարրեր, որոնք գնում-միանում են համա-

մարդկային արժեքներին, ինչպես և, ընդհակառակը, վերջինիս շատ ու շատ գծեր գալիս ու 

միահյուսվում են ազգային վառ ձևեր ունեցող արվեստին։ Այսպիսով Արելյանը ձգտում Էր իր 

իա ղի միջոցով համամարդկային գրական արժեքներն ավելի հասկանալի ու մոտիկ դարձն А ; 

հայ հանդիսատեսների լայն շերտերին, հատկապես դեմոկրատական զանգվածներին։ 

Արելյանը իր 54 տարվա բեմական գործունեության ընթացքում ստեղծել Է մի քանի տաս-

նյակ նշանավոր կերպարներ, ինչպես օրինակ, Էլիզբարովը, Բարխուդարը, Գիժ-Դանելը, Աս-

չանը, Վանահայրը, կայսր Նիկիֆորը, Օթելլոն, Էիր արքան, г ոկտոր Շտոկմանը, Շվարցեն, 

Ֆրի դենտալր, Վան յուշ ինը, Ռասպլյուևը, Օսիպը, Օթար բեկը, Սվենգալին և ուրիշներ։ Այդ կեր-

պարների մի զգալի մասը գաղափ արա-գեղարվեստական արժեքով անգերազանցելի ու ան֊ 

կըրկնելի Էր։ սրանք արդյունք Էին ստեղծագործական հուժկու թափի, ավյունի, ավելի որոշ 

ասած՝ պատկերման ներքին զորեղ ունակության և կերպարի արտահայտչականության համար 

գտած նոր ձևերի։ Պետք Է ասել, որ արտահայտչական ձևեր որոնելիս Արելյանը զերծ Էր 

գեղարվեստական միակողմանի ու սահմանափակ ելակետից, ամեն մի կերպարի ստեղծման 

սկզբունքը նույնը չէրւ Նա միշտ ելնում էր տվյալ պիեսի գաղափարական նպա աա կա и էացու-

թյունից, ամբողջի գեղարվեստական հյուսվածքի յուրահատկությունից, կերպարների էությոլ-

նից, իր մարմնավորելիք տիպարի րնդհանուր ոճական արտահայտությունից։ Եթե պետք էր 

տվյալ կերպարը բևեռել խստորոշ ռեալիզմի վրա, ապա նա այն կկառուցեր դրա պահանջներին 

համապատասխան։ Եթե պետք էր կերպարը ներքին հոգեբանական կողմի վրա ձևավորել, կամ 

այն ռոմանտիկ շնչով երանգավորել, կամ, ասենք, պաթետիկ տարրեր մուծելոլ պահանջ կար, 

նա առանց վարանելոլ դրանց կդիմ երճ գեղարվեստական արտահայտչականությունն ու ներ֊ 

գործությունր լրիվ ապահովելու համար։ Այսպիսով, Աբելյանի ոչ միայն ստեղծագործական 

տարողությունն էր լ այն, այլև բազմազան էին կերպարների կերտմ ան եղանակները, նրանց գույ-

ներն ո։ հնչյունները , նրանցից յուրաքանչյուրի առանձնահատկությունները։ Նրա մարմնավորած 

կերպարները կոնկրետության միջոցով միշտ հասնում էին ընդհանրացման ամենաբարձր աստի-

ճանին։ Նրա էլիզրարովր կամ Բարխուդարը կյանքում եղած նմանօրինակ էլիզբարովների ու 

բարխուդարների նախատիպերի գեղարվեստական ընդհանուր խտացման բեմական փայլուն օրի-

նակներ էին։ 

Ստեղծագործության մեջ Արելյանը ատում էր չեզոքությունն ու կրավորականությունը։ Կեր-

պարի հոգեբանական ելևէջները նրբությամբ արտահայտելու հետ միասին նա սիրում էր, եթե 

դերը տալիս էր այդ հնարավորությունը, շեշտել նրա քաղաքացիական գծերը և անհրաժեշտ 

պարագայում տոգորել այն քաղաքացիական կրակոտ պաթոսով։ 

Մենք կո/ զենային ք այստեղ ընդգծել Աբելյանի ստեղծագործության մի չափազանց ուշա-

գրավ կողմն էի որը կարող են հաստատել բոլոր նրանք, ովքեր դիտել են նրա խաղը։ Երբ նա 

կերտո՚-մ էր բեմական մի կերպար, և բոլորը համարում էին այն ավարտված ստեղծագոր-

ծություն, այդ չէր նշանակում թե արվեստագետը այլևս դրանից հետո անելիք չուներ։ Աբել-

յանի մեծուՐյան արտահայտություններից մեկն էլ այն էր, որ նա չէր դադարեցնում իր որո-

նումներըւ՝ տվյալ դերը մի քանի տասնյակ անգամ խաղալուց հետո էլ։ Մենք, օրինակ, նրա 

էլիզր՚յրովը և Բարխուդարը տեսել ենք թե' նախասովետական և թե' սովետական տարիներին, 

և ամեն անգամ նրա խաղի մեջ մի նոր գիծ, մի նոր երանգ, մի նոր մանրամասնության ենք 

դտել։ Ուրեմն արվեստագետի հոգին միշտ անհանգիստ վիճակոլմ էր, միշտ փնտրում էր, 

երբեմն գտածը ջնջում, նրա փոխարեն մի նոր գիծ մտցնում և այսպես շարունակ։ Աբելյանի 

անհանգիստ ոգին ոչ միայն միշտ հիացմունք է պատճաոել, այլև զարմանք։ Դրան ոլ միմիայն 

դրան պիտի վերագրել այն մշտական կենդանությունն ու թարմությունը, որ ունեին նրա վա-

ղուց ստեղծած կերպարներն անգամ։ Նրա բեմական կերպարներից և ոչ մեկին երկար ու ձիգ 

տարիները հոգնած ու դա դրա ծ չէին դարձրել. միշտ նույն կենսունակ ուժը, միշտ նույն ցայ-

տունությունը, միշտ նույն խառնվածքն ու ներքին լավագույն տեսակի լարվածությունը* Արել-

յանի տարիքի առաջացումը երբեք չէր ազդում նրա կերպարի վրա։ Արվեստի ուժով, ստեղծա-

գործության անշեջ կրակով նա բեմահարթակի վրա մաքառում էր այն բոլոր արտահայտու-

թյունների դեմ, որոնք կարող էին ծերացնել իր բեմական կերպարը։ Այսպիսին էր հռչակավոր 

արվեստագետը, որին մեր ականավոր գերասան Վահրամ Փափազյանը մեծարել է հետևյալ 

խոսքերով. <Г... բացառիկ արտիստ էր Արելյանը և նրա արվեստի մասին խոսելիս պետք է 

գվխարկը հանել»։ 

Նա օժտված էր մի հատկությամբ ևս, "րր թատերական գործունեությունն ավելի արդյու-

նավոր էր դարձնում։ Ղա նրա գործնական խառնվածքն էր։ Մեղ հայտնի են հայ թատրոնի զար-

գացման համար ծրագրված շատ կետեր, բարելավման նախաձեռնություններ, որոնք բխել են 

հենց իրենից՝ Աբելյանից։ Ւսկ եթե հղացումը եղել է ուրիշինը, և այն արձագանք է գտել նրա 

հոգումք ապա ինքն Էր դաոնում աոաջին և լավագույն իրագործողներից մեկը։ Քանի որ նրա 

գործնական եռանդագին աշխատանքի շատ կողմերը նույնպես լայնացնում են հայ թատրոնի 

զարգացման գործում կատարած նրա պատմական դերի բովանդակությունը, ապա անհրաժեշտ 

Է այստեղ հիշատակել հետևյալ հանգամանքները ևս։ 

Աոաջինն այն լուրջ վերաբեր մունքն Էր, •՛ ր նա 9 Ո4Ց Հր աալիս թատրոնի խաղացանկի 

նկատմամբ։ Հրահրում ու քաջալերում Էր այն մարդկանց, որոնք ջանում Էին հարստացնել հայ 

թատրոնի բեմադրելիք պիեսների պահոցը։ Հետևում Էր ռուս և արևմտաեվրոպական ժամանա-

կակից թատերագրության արժեքավոր գործերին և նրանց թարգմանության վրա համապատաս-

խան մարմինների ու մարդկանց ուշադրությունը հրավիրում ։ Շատ անգամ չէր համբերում և 

ինքն էր նստում թարգմանելուէ Նրա ընտրած պիեսները ըստ մեծի մասին հետաքրքրական էին 

իրենց հասարակական-գաղաւիարական բովանդակությամբ և գեղարվեստական կաոուցվածքով։ 

Նա աշխատում էր այնպիսի երկեր րնտրել, որոնք կարողանային ժամանակի առաջադրած այ-

րող հարցերի արտահայտիչը հանդիսանար Շատ ջերմ վերաբերմունք էր ցույց տալիս հալ 

շնորհալի դրամատուրգներին, ամենուրեք ու շատ հաճախ հայտարարելով, որ առանց սեփա-

կան թատերագրության ազգային բեմ չի կարող պատկերացնել։ Արելյանի ջանքերի շնորհիվ 

հայ թատերագիրները միշտ մղվել են դեպի աոաջին շարագիծը ։ Շ իրվանզադեն, օրինակ, իր 

պիեսները գրելիս միշտ հաշվի էր առնում Արելյանի կարծիքները, դիտողությունները։ Նա մեր 

մեծանուն հեղինակի լավագույն խորհրդատու ն էր, Ա յդպես Է միշտ նրան համարել ինքը՝ Շիր-

վանզադեն։ 

Ւ դեպ Է ասել, որ Արելյանը ոչ միայն ուրախանում Էր հայ նոր թատերագիրների երևան 

գալով, այլև բարեկամ ական ամենասրտագին վերաբերմունքով Էր դիմավորում թե վրաց, թե 

ադրբեջանցի նոր հեղինակների հանգես գալր։ Նա նրանց ամենամոտ բարեկամն Էր։ Արելյանը 

մտերիմ ընկերական հարաբերություններ Է ունեցել ադրբեջանական և վրաց թատրոնի լա-

վագույն ներկայացուցիչների հետ։ Նա Լա դո Մեиխիշվիլու, 4ոտե Մեսխիի, Վալերիան Դանիայի, 

Կոտե Ղիփ յանու, Նիկո Դոցերիձեի, մանավանդ Վասո Աբաշիձեի մերձավոր բարեկամն Էր։ 

Նա ընկերական երկարատև կապեր Էր հաստատել Հյուսեին Արաբլինսկու, Զահանդիր ՀԼեյնա֊ 

չովի, Միրզա Աղա Ալիևի, Աիղզի Ռոլհուլլայի, Նաջաֆկուլի Վելիևի հետ։ Նրանք բոլորն Էլ 

Աբելյանին համ արում Էին ոչ միայն Հայաստանի արվեստագետ, այլև ողջ Անդրկովկասի իս-

կական ժողովրդական դերասան։ Այսպիսի գնահատությունը նրանց շուրթերում մի բարձրա-

գույն չափանիշ Էր։ Արելյանը հաճախ Է առիթ ունեցել խաղալու ադրբեջանցի դերասանների 

հետ, շատ լավ իմանալով ադրբեջաներենը։ Նա խաղընկեր Է եղել նաև Վասո Աբաշիձեին» Նրանр 

բոլորը զգում Էին Արելյանի ջերմ սերը իրենց ազգային մշակույթի զարգացման հանդեպ։ 

Երկրորդ հանգամանքը դա հայ թատրոնի ժողովրդականացման նրա վիթխարի ջանքն Էր* 

Թեր ես ոչ ոք այնպիսի բուռն եռանդով հայ թատրոնի համբավը չտարածեց ամենուր, ինչպես 

Հովհաննես Արելյանը։ Հենց այն հանգամանքը, որ նա հայ թատրոնում սկիզբ ՂՐ^ց դերասա-

նական մեծ խմբերով շրջագայելուն, արդեն շատ բան Է ասում։ Հայ իրականության մեջ չկար 

քիչ թե շատ աչքի րնկնող մի վայր, ուր Աբելյանր իր խաղընկերներով մտած Լ[իներг Նա պրո-

պագանդում Էր հայ թատրոնր և իր աննման խաղերով, և բանավոր իմաստալից խոսքերով։ 

Ամենախուլ անկյուններում անգամ նա իր ստեղծագործությունը ցույց Էր տալիս լիակշիռ կեր-

պով, իր խաղից ոչ մի բան մազաչափ չպակսեցնելով։ Այդ մասին են վկայում իրենց հուշերում 

բոլոր այն դերասանները, որոնք հյուրախաղերի ժամանակ ճամփորդել են մեծ արվեստագետի 

հետւ Նա միշտ այն միտքն Էր արծարծում, որ եթե թատերական գործիչները ուզում են բեմ-

արվեստը սիրելի դարձնել հանդիսատեսների [այն շերտերին, ապա այգ արվեստի ուժը չպետք Է 

նվազեցնեն ու փոքրացնեն։ Չէ* որ դրանով բեմի ներգործության թափր թուլանալու է և չի 

կատարելու իր անհրաժեշտագույն դերը, որին ձգտում էին դերասանները։ 

Մյուս պարագան1 հայ դերասանական ուժերի աճմանը նպաստելն էր։ Արելյանը մեկն էր 

թատերական այն գո րծիչներից, որոնք ջերմորեն խրախուսում էին տա գանգավոր ուժերին։ 

Նրանցից շատերը իրենց ստեղծագործական զարգացումով պարտական՚ ՚ են Ար ելյանին։ Այդ 

մասին բազմաթիվ գրավոր վկայություններ կան։ Նա շատերին է գուրգուրել, քաջալերել, շա-

տերին է սիրել ու խորհուրդներ տվել։ Այդ է ասել տաղանդավոր դերասանուհի Օլգա Մ այս ուր-

յանր, նույնն են ասել մեր անմոռանալի Հասմիկն ու Արուս Ոսկանյանը, նույնն են հաստատել 

ժողովրդական դերասաններ Գրիգոր Ավետյանն ու Վարդան Միրզոյանր, և, վերջապես, նույնն 

են այժմ ամեն տեղ ասում, հայտարարում, գրում մեր տաղանդավոր դերասանուհիներ Ժասմենր 

և Օլգա Գուլազյանը։ Աոաջինը նույնիսկ իրեն համարում է նրա բեմական սանուհինւ 

Ընդգծենք, որ սովետահայ թատրոնի դերասանների ավագ սերունդը Աբելյանից գեղարվես-

տական շատ առողջ ավանդություններ որդեգրեցւ Աբելյանի, նրան շրջապատող տաղանդավոր 

ռեալիստ դերասանների ու սովետակ ան թատրոնի լավագույն դերասանների միջև բարձրացած 

կամուրջը նրանց ստեղծագործական կապի հիմնական կաոույցն էր։ 

Աբելյանի ստեղծագործությամբ զբաղվողները նրան վերաբերող նյութերին ծանոթանա-

լիս նշմարած կլինեն, որ Թիֆլիս ի և Բաքվի գրեթե բոլոր թատերաշրջաններում նա մշտապես 

եղել է բազմաթիվ տաղանդավոր ուժերի շրջապատում։ Մենք նրան հաճախ ենք հանդիպում 

Սիրանույշի, Մայսուրյանի, Սաթենիկ Ադամ յանի, Ժասմենի, Օլղա Գոզազյանի, Շահխաթունու, 

Զւսրիֆյանի, Փափազյանի, Իսահակ Ալիխանյանի, Սևում յանի, Արշակ Հարությունյանի, Գրիգոր 

Ավետյանի, Ար ամ Վրույրի և ուրիշ հայտնի դերասանների, իսկ ավելի առաջ* Գևորգ Պետրոս՛ 

քանի, Պողոս Արաքսյանի նման խաղընկերների մեջ։ Գեղարվեստական մեծագույն նվա-

ճումներ ձեռք բերած այսպիսի ուժերի աշխատանքային ոլորտում նրա ստեղծագործական քան-

քարը շատ ավելի մեծ թափով էր հանդես գալիս։ Փորձված բան է,— նկատում էր արտիստը,— 

որ ինչքան դերասանական խումբը զորեղ է լինում, այնքան ավելի լրիվ չափով են երևան գա-

լիս իր կատարողական կորովն ու կիրքը* 

Երբ 1925 թ. Արելյանը արտասահմանից վերադարձավ հայրենիք, մեծ ոգեշնչում ով նվիր-

վեց սովետահայ թատրոնի զարգացմանը։ Րր ասելով՝ վերջապես ազատվեց հոգեկան այն 

ահռելի տառապանքից, կարոտից, հայրենաբաղձությունից, որ նա զգացել էր օտար հորիզոն-

ների տակ։ Րր հայրենիքում ծայր առած հսկայական վերաշինության ծրագրով ու գործով տար-

ված, Ա բելյանր արտասահմանում դաոնում է սովետական կառավարության և ժողովրդի տըն-

տեսական ու մշակութային նոր, լայնաթափ ձեռնարկումների կրակոտ ջատագովը։ Այդ են 

վկայում մի քանի շատ կարևոր վավերագրեր։ 

Հայրենիքում, վերադարձից հետո, շուտով բոլորը համոզվեցին, որ պատկառելի տարիքը 

չէր նվազեցրել նրա եռանդն ու գործելու կամքի ուժը։ Р եմ ելույթներ էր ունենում թե՛ խոշոր և 

թե' շրջանային թատրոններում։ Րր երևելի ստեղծագործությունները ցույց էր տալիս քաղաք-

ներում, գյուղերում, կոլտնտեսային ակում բներում, ժողովրդի բոլոր խավերի հետ Հաստատելով 

գեղարվեստական շատ մոտիկ հաղորդակցութ լուն։ Շինարարական տեղամասերում, ելույթների 

պահին, բանվորությունը միաձայն վճռում է իր ակում բներից երկուսը կոչել մեծ արվեստագե-

տի անունով։ Աշտարակում, Աբելյանի ներկայացումներից հետո, հանդիսավոր նիստում նրան 

ընտրում են կոլտնտեսության պատվավոր անդամ։ Այնուհետև Արելյանը շատ մեծ ուշադրու-

թյամբ հետևում էր այդ կոլտնտեսության զարգացմանը, օգնում՝ ինչով կարող էր, նրա կարիք-

ների համար եռանդուն միջամտում՝ ուր հարկն էր։ 

Սովետահայ բեմում արդի և դասական թատերագրությունների մի քանի ներկայացումների 

մեջ Արելյանը ստեղծեց մեծարժեք կերպարներ, ինչպես օրինակ, Ասլան-ամի («Օղակում»), Խո-

ջա Մուբարեք (о Շահնամե»), Քաջ Նազար, կույր ծերունի («Երեք երգ»), Բաբա («гԱրյունոտ 

անապատ»), Աթա Քիշի («Սևիլ), Գաևսկի («Արյան ձայն»), Բերսենև («Բեկում»), Եգոր Բու-

լիչով և այլն։ Բեմական այս նոր կերպարներով և սովետահայ թատրոնում խաղացած հին, նշա֊ 

նավոր դերերով նա իր պանծալի անունը ամուր դրոշմեց նաև հայրենիքի ժամանակակից թա-

տերական արվեստի պատմության լուսառատ էջերում» 

Ժողովուրդը շատ էր սիրում իր մեծատաղանդ արվեստագետին, ամեն տեղ ու ամեն առի-

թով խորապես մեծարում էր նրան։ Այսօր էլ նրա հիշատակը իր սրտում վառ է պահում ե-

կպահի հավերժորեն։ 


